
     MENADŽMENTU      
     BOSANSKO-PODRINJSKOG KANTONA GORAŽDE

     GORAŽDE

IZVJEŠTAJ REVIZORA

1. Obavili smo reviziju finansijskih izvještaja Bosansko-podrinjskog kantona Goražde, iskazanih na stranicama od 1 do 21, na dan 31.12.2001.godine. Za ove izvještaje odgovoran je menadžment Bosansko-podrinjskog kantona Goražde. Naša odgovornost se svodi na izražavanje mišljenja o tim finansijskim izvještajima na temelju provedene revizije.

2. Reviziju smo obavili na osnovu ovlaštenja u skladu sa Zakonom o reviziji (“Službene novine F BiH“, br. 48/99), i sa INTOSAI međunarodnim revizorskim standardima. Ovi standardi zahtijevaju planiranje i obavljanje revizije tako da revizija pruža razumno uvijerenje o tome ima li u finansijskim izviještajima  značajnih pogrešaka kao i da li su finansijske transakcije izvršene u skladu sa zakonskim propisima. Revizija je uključila ispitivanja, testiranje i prikupljanje dokaza koji podkrepljuju iznose i objave u finansijskim izvještajima. Revizija je takođe obuhvatila ocjenu primjenjenih računovodstvenih načela i vrednovanje sveukupne prezentacije finansijskih izvještaja. Vjerujemo da je provedena revizija prikupila dovoljno dokaza kako bi se stvorile pouzdane osnove za naše mišljenje.

3. S obzirom da nismo obavljali reviziju finansijskih izvještaja za 2000.godinu ne iskazujemo mišljenje o početnim stanjima 01.01.2001.godine u skladu sa F BiH revizijskim standardom 510.

4. Bosansko-podrinjski kantona Goražde je postupio suprotno članu 31. Zakona o budžetu/ proračunu u F BiH i članu 3. Zakona o budžetu Bosansko-podrinjskog kantona Goražde, kojima je utvrđeno da ukoliko Skupština Kantona ne usvoji Budžet prije početka fiskalne godine, finansiranje se obavlja privremeno, na osnovu Odluke Skupštine, a najduže prva tri mjeseca fiskalne godine. Budžet Bosansko – podrinjskog kantona Goražde za 2001. godinu donijela je Skupština Bosansko – podrinjskog kantona Goražde, na sjednici 21.06.2001.godine, i isti je stupio na snagu dana 30.06.2001. godine. Do donošenja Budžeta za 2001.godinu, finansiranje se vršilo na osnovu Odluke o privremenom finansiranju Bosansko-podrinjskog kantona Goražde za period januar-mart 2001.godine koju je donijela Skupština dana 28.02.2001.godine.

5. U skladu sa članom 8. Zakona o budžetima/proračunima u F BiH i članom 4. Zakona o budžetu Bosansko-podrinjskog kantona Goražde, Kanton je bio obavezan, zbog smanjenih prihoda, izvršiti uravnoteženje budžeta smanjenjem predviđenih izdataka, ili pronalaženjem novih prihoda, putem izmjena i dopuna budžeta po postupku za donošenje budžeta,

6. Ostvareni rashodi i izdaci, iskazani u Konsolidovanom godišnjem iskazu o izvršenju budžeta za periode 01.01.-31.12.2001.godine, veći su u odnosu na ostvarene prihode i primitke u iznosu od 1,456.393,00 KM što je suprotno članu 8. Zakona o budžetu/proračunu u F BiH i članom 4. Zakona o budžetu Bosansko-podrinjskog kantona Goražde. 

7. Bosansko-podrinjski kantona Goražde nije postupio u skladu sa članom 47. Zakona o budžetu/proračunu F BiH, članovima 65., 66. i 67. Pravilnika o knjigovodstvu budžeta/proračuna FBiH, kojima je propisana obaveza da se najmanje jednom godišnje ( 31 decembra tekuće godine ) uskladi stanje sredstava i njihovih izvora iskazanih u knjigovodstvu sa stvarnim stanjem utvrđenim popisom ( inventurom). 

8. Suprotno članu 38. Zakona o budžetu/proračunu F BiH, Bosansko-podrinjski kanton Goražde nije izvršio povrat pozajmice za prevazilaženje kratkoročnog deficita, budžetu Federacije do 31.12.2001.godine, u iznosu od 566.800,00 KM. 
9. Po našem mišljenu finansijski izvještaji, osim napomena iskazanim pod tačkama 4. do 8. daju istinit i fer pregled o finansijskom stanju budžeta Bosansko-podrinjskog kantona Goražde na dan 31.12.2001. godine.

Zamjenik generalnog revizora                                                                                 Generalni revizor

________________________                                                                        ________________________

Branko Kolobarić, dipl.oec.                                                                        mr.sc. Ibrahim Okanović, dipl. oec. 
IZVJEŠTAJ

O OBAVLJENOJ REVIZIJI FINANSIJSKIH IZVJEŠTAJA

BOSANSKO-PODRINJSKOG KANTONA GORAŽDE

za 2001. godinu

Na osnovu ovlaštenja, a u skladu sa Zakonom o reviziji budžeta/proračuna  u F BiH ( “Sl.novine F. BiH“, br. 48/99 ), obavljena je revizija finansijskih izvještaja na dan 31.12.2001. godine Bosansko – podrinjskog kantona Goražde ( u daljem tekstu: Kanton ). 

Ured za reviziju budžeta/proračuna Federacije Bosne i Hercegovine prvi put vrši reviziju finansijskih izvještaja Bosansko – podrinjskog kantona Goražde.

Reviziju finansijskih izvještaja za godinu koja se završava sa 31.12.2001.godine, obavio je:

· Munib  Ovčina, dipl.ecc.      – ovlašteni revizor

Revizija je obavljena u razdoblju od 15.07. do 03.09.2002. godine, sa prekidima, u prostorijama Ministarstva finansija, u prisustvu predstavnika Kantona:

· Emina Gabela  – pomoćnik ministra za trezor

· Amra Ražanica – šef računovodstva u ministarstvu finansija 

1. OPŠTI  PODACI 
Bosansko – podrinjski kanton Goražde je federalna jedinica F BiH. Teritorij Kantona obuhvata općine: Goražde, Foča i Pale, čija su područje utvrđena Zakonom Federacije.

Nadležnosti Kantona utvrđene su Ustavom Federacije i Ustavom Kantona.

Zakonodavnu vlast u Kantonu vrši Skupština Kantona. Skupština je jednodomno predstavničko tijelo sastavljeno od 25 poslanika, koji se biraju tajnim glasanjem na neposrednim izborima na cijelom području Kantona. 

Izvršnu vlast u Kantonu vrši predsjednik Kantona i Vlada Kantona.

Predsjednika Kantona bira Skupština, a način i postupak izbora utvrđen je Poslovnikom Skupštine.

Vlada Kantona je organ koji obavlja izvršnu vlast u Kantonu, koju čine predsjednik Vlade i osam resornih ministara. 

Funkciju uprave u Kantonu vrše ministarstva, kantonalne uprave i kantonalne upravne organizacije u skladu sa Zakonom o ministarstvima i drugim organima uprave Bosansko – podrinjskog kantona Goražde, kojim se određuje njihov djelokrug, rukovođenje kao i druga pitanja od značaja za njihovo organizovanje i funkcionisanje.

U ministarstvima se mogu osnivati uprave, upravne organizacije i agencije koje imaju svojstvo pravnih lica.

Ministarstva Kantona su: Ministarstvo za privredu; Ministarstvo za pravosuđe, upravu i radne odnose, Ministarstvo za finansije; Ministarstvo za unutrašnje poslove; Ministarstvo za socijalnu politiku, zdravstvo, raseljena lica i izbjeglice; Ministarstvo za urbanizam, prostorno uređenje i zaštitu okoline; Ministarstvo za obrazovanje, nauku, kulturu i sport i Ministarstvo za boračka pitanja. 

Ministarstvom rukovodi ministar koga imenuje predsjednik Kantona, a imenovanje potvrđuje Skupština.

Sredstva za rad organa uprave osiguravaju se u budžetu Kantona.

Sjedište Kantona je u Goraždu, ulica M. Tita br.13.

Na dan 31.12.2001. godine u organima uprave bilo je uposleno 891 radnik.

2. CILJ REVIZIJE

Cilj revizije finansijskih izvještaja je da omogući revizoru da izrazi mišljenje o tome da li su finansijski izvještaji pripremljeni, u svakom značajnom pogledu, u skladu sa svom zakonskom važećom regulativom. Revizija je planirana i izvršena sa ciljem pribavljanja realne osnove da li finansijski izvještaji odražavaju tačan i istinit prikaz poslovanja tokom godine i stanja na kraju godine. Revizija će utvrditi: da li su preduzete sve mjere za osiguranje, ubiranje i čuvanje javnih prihoda i da li su isplate javnih rashoda ili korištenje javnih prihoda vršene po odgovarajućim ovlaštenjima i za svrhe za koje je dato ovlaštenje.

Revizija, takođe, uključuje davanje preporuka za dalji rad, sa posebnim naglaskom na što efikasniju i ekonomičniju zaštitu imovine i trošenju sredstava, kao i stvaranje podloge za uvođenje, primjenu i što efikasniji rad interne kontrole.

3. NALAZI I PREPORUKE 

3.1  USKLAĐENOST SA ZAKONSKIM PROPISIMA 

U toku revizije finansijskih izvještaja za 2001.godinu, konstatovano je da Kanton nije postupio u skladu sa važećim zakonskim propisima, i to u slijedećim slučajevima:

· Zakon o budžetu Bosansko-podrinjskog kantona Goražde ( “Sl. novine Bosansko-podrinjskog kantona Goražde”, br.4/97 i 7/97 ) nije usaglašen sa Zakona o budžetima/proračunima u F BiH ( “ Sl. novine F BiH”, br. 20/98 ),
· U skladu sa članom 180. Zakona o upravi Bosansko-podrinjskog kantona Goražde nije donešen Zakon o radnim odnosima i plaćama službenika u organima uprave Bosansko-podrinjskog kantona Goražde, obračun plaća zaposlenih u organima uprave i drugim budžetskim korisnicima vrši se na osnovu Zaključka o određivanju koeficijenata za utvrđivanje plaće funkcionera i rukovodećih radnika koje imenuje Vlada Kantona i službenika i radnika u Vladi Bosansko-podrinjskog kantona Goražde, kantonalnim ministarstvima i drugim organima uprave Kantona, br. 02-34-209/2001 od 16.01.2001.godine, koji je donijela Vlada Kantona,
· Kanton je postupio suprotno članu 31. Zakona o budžetima/proračunima u F BiH i članu 3. Zakona o budžetu Bosansko-podrinjskog kantona Goražde, kojima je utvrđeno da ukoliko Skupština Kantona ne usvoji Budžet prije početka fiskalne godine, finansiranje se obavlja privremeno, a najduže prva tri mjeseca fiskalne godine. 
Budžet Bosansko – podrinjskog kantona Goražde za 2001. godinu donijela je Skupština Bosansko – podrinjskog kantona Goražde, na sjednici 21.06.2001.godine, i isti je stupio na snagu dana 30.06.2001. godine objavljivanjem u “Službenim novinama Bosansko-podrinjskog kantona Goražde”, br.12/01. Do donošenja Budžeta za 2001.godinu, finansiranje se vršilo na osnovu Odluke o privremenom finansiranju Bosansko-podrinjskog kantona Goražde za period januar-mart 2001.godine koju je donijela Skupština dana 28.02.2001.godine ( “Sl. novine Bosansko-podrinjskog kantona Goražde”, br. 5/01),

· U skladu sa članom 8. Zakona o budžetima/proračunima u F BiH i članom 4. Zakona o budžetu Bosansko-podrinjskog kantona Goražde, Kanton je bio obavezan, zbog smanjenih prihoda, izvršiti uravnoteženje buđžeta smanjenjem predviđenih izdataka ili pronalaženjem novih prihoda, putem izmjena i dopuna budžeta po postupku za donošenje budžeta,

· Odluku o vršenju popisa i formiranju komisija za popis stvarnog stanja stvari, materijalnih i sličnih prava, potraživanja i obaveza na dan 31.12.2001. godine za budžetske korisnike koji su finansijske transakcije obavljeli preko jedinstvenog računa koji se vodio u Ministarstvu finansija i za koje je Ministarstvo finansija vodilo knjigovodstvo, donijela je Vlada Kantona. Za budžetske korisnike koji su imali posebne transakcijske račune i koji su vodili samostalno knjigovodstvo ( Centar za socijalni rad Bosansko-podrinjskog kantona Goražde, osnovne škole, srednje škole i pravosudni organi ) Odluku o vršenju popisa i formiranju komisija za popis donio je ovlašteni predstavnik.

Formirane komisije su izvršile popis, međutim nije izvršeno usklađivanje stanja sredstava i njihovih izvora iskazanih u knjigovodstvu sa stvarnim stanjem utvrđenim popisom ( inventurom ).
Budžetski korisnici nisu postupili u skladu sa članom 47. Zakona o budžetu-proračunu F BiH, članovima 65.,66. i 67. Pravilnika o knjigovodstvu budžeta/proračuna F BiH, kojima je propisana obaveza budžetskih korisnika da najmanje jednom godišnje ( 31 decembra tekuće godine ) usklade stanje sredstava i njihovih izvora iskazanih u knjigovodstvu sa stvarnim stanjem utvrđenim popisom ( inventurom). 

Ured za reviziju F BiH preporučuje :

· da se izvrši usaglašavanje Zakon o budžetu Bosansko-podrinjskog kantona Goražde sa Zakona o budžetima/proračunima u F BiH,
· da se izrada , donošenje i izvršenje budžeta Kantona vrši u skladu sa Zakonom o budžetu/proračunu u F BiH i Zakon o budžetu Bosansko-podrinjskog kantona Goražde,

· ukoliko se u toku godine donese propis kojim se smanjuju prihodi i primici ili povećaju izdaci utvrđeni budžetom, da se u skladu sa članom 8. Zakona o budžetima/proračunima u F BiH izvrši uravnoteženje buđžeta smanjenjem predviđenih izdataka ili pronalaženjem novih prihoda, putem izmjena i dopuna budžeta po postupku za donošenje budžeta, 
· da se donese Zakon o radnim odnosima i plaćama službenika u organima uprave Bosansko-podrinjskog kantona Goražde,
· da se popis imovine, obaveza i potraživanja izvrši u skladu sa članom 65., 66. i 67. Pravilnika o knjigovodstvu budžeta u F BiH.

3.2. MENADŽMENT I SISTEM INTERNIH KONTROLA

Prilikom analize rada menadžmenta i sistema interne kontrole, u toku revizije, a u skladu sa INTOSAI standardom tačka 142. izvršena je procjena da li sistem interne kontrole pomaže zaštiti imovine i resursa, da li se osigurava tačnost i cjelovitost računovodstvenih evidencija i pouzdanost financijskih izvještaja budžetskih korisnika. 

Sistem internih kontrola ugrađen je u organizaciju organa uprave, Pravilnikom o unutrašnjoj organizaciji i sistematizaciji u organima uprave, koji su donešeni na osnovu Zakona o upravi Bosansko-podrinjskog kantona Goražde ( “Sl. novine Bosansko-podrinjskog kantona Goražde”, br.8/97), i istim je utvrđen način rukovođenja, ovlaštenja i odgovornost službenika u obavljanju poslova kao i raspored poslova po organizacionim jedinicama, s opisom poslova za svakog službenika i radnika ili grupu službenika i radnika. 

U Ministarstvu finansija Bosansko-podrinjskog kantona Goražde, Pravilnikom o unutrašnjoj organizaciji i sistematizaciji radnih mjesta, kao samostalni izvršilac, predviđeno je radno mjsto budžetskog revizora, koji je prema navedenoj sistematizaciji odgovoran Ministru finansija. 

Na osnovu uvida u rad budžetskog revizora, konstatovano je da je u toku 2001.godine budžetski revizor vršio reviziju utroška budžetskih sredstava kod budžetskih korisnika, i na osnovu konstatovanog stanja sastavljao Izvještaje o nalazima revizije i davao odgovarajuće preporuke. Izvještaji su dostavljani Prdsjedniku Kantona, Vladi Bosansko-podrinjskog kantona i Ministru finansija. 

Po osnovu konstatovanog nenamjenskog trošenja budžetskih sredstava i postupanja suprotno zakonskim propisima, što je navedeno posebno u Izvještaju o nalazima odjeljenja interne revizije (revizija finansijskih izvještaja 01.01-31.06.2001. godine ) br. 06-14-2353 od 15.10.2001.godine, kao i Revizionih izvještaja o prihodima i rashodima škola osnovnog i srednjeg obrazovanja ( gdje se posebno ističu nalazi konstatovani kod Srednje stručne škole: neevidentiranje donacija-opreme, nije vršena uplata vlastitih prihoda u budžet i način raspodjele istih, isplata plata za 2 radnika bez rješenja o zasnivanju radnog odnosa i.t.d.), menadžment kao i nadležne institucije odnosno organi, nisu poduzimali adekvatne mjere u cilju otklanjanja utvrđenih nepravilnosti.

Vlada Kantona je Zaključkom br.03-02-1121/02 od 05.07.2002.godine utvrdila Prijedlog Zakona o reviziji Budžeta Bosansko-podrinjskog kantona Goražde i uputila Skupštini Bosansko-podrinjskog kantona Goražde

u dalju proceduru.

U skadu sa Odlukom o uspostavljanju trezora Bosansko-podrinjskog kantona Goražde ( “Sl. novine BPK Goražde” br. 17/99, 21/00 i 1/02) Ministarstvo finansija preuzelo je obavezu vođenja računovodstva za sve budžetske korisnike koji su vršili transakcije preko jedinstvenog računa, koji vodi Ministarstvo finansija. Do 31.12.2001.godine, računovodstvo su posebno vodile srednje i osnovne škole, pravosudni organi i Centar za socijalni rad, koji su imali i posebne transakcijske račune.

Takođe, Ministarstvo finansija u skladu sa članom 19. Zakona o izvršenju Budžeta Kantona za 2001.godinu vrši nadzor nad finansijskim, materijalnim i računovodstvenim poslovanjem, te nad zakonitošću i svrsihodnom upotrebom budžetskih sredstava.

Na osnovu uvida u organizaciju računovodstvenog sistema u Ministarstvu finansija, kao i nadzor nad finansijskim, materijalnim i računovodstvenim poslovanjem, zakonitosti i svrsihodnosti namjenskog korištenja budžetskih sredstava koje obavlja ovo Ministarstvo, konstatovano je slijedeće:

· U skladu sa Odlukom o uspostavljanju trezora Kantona, Ministarstvo finansija je donijelo Pravilnik o unutrašnjoj organizaciji i sistematizaciji radnih mjesta, kojim je planirano da se u Ministarstvu finansija uposli 25 radnika od čega 13 VSS, 3 VŠS i 9 SSS, s tim da se manjak radnika popuni putem prijenosa sadašnjih uposlenika iz drugih organa, prijemom radnika iz ZZP-a i prijemom novih radnika. Trenutno je u Ministarstvu finansija uposleno 13 radnika od čega 3 VSS 1 VŠS i 9 SSS, koji nisu u mogućnosti, posebno imajući u vidu preuzimanje poslova vođenja trezora i računovodstva za sve budžetske korisnike, stručno i kvalitetno obavljati poslove u zakonski utvrđenim rokovima,

· Ugovor za izradu programa za knjigovodstvo i održavanje istog, zaključen je 01.02.2000.godine sa firmom “GBH programi” d.o.o., koji je potpisao u ime davaoca usluga direktor predzeća  (sadašnji Ministar finansija). Uvidom u funkcionisanje navedenog knjigovodstvenog programa konstatovano je da u istom nije ugrađena zaštita odnosno postoji mogućnost naknadne izmjene već proknjiženih naloga a da se istovremeno ne evidentira ko je izvršio izmjenu ( što je vršeno u 2001. i 2002.godini ). Prilikom odlaganja naloga za knjiženje isti se ne ovjeravaju od strane lica koja su knjižila, kontirala i kontrolisala nalog. Program takođe ne pruža mogućnost analitičke evidencije izvršenja budžeta u odnosu na plan po budžetskim korisnicima,

· U skladu sa Odlukom o uspostavljanju trezora Bosansko-podrinjskog kantona Goražde, Ministarstvo finansija nije donijelo Uputstvo za izvršavanje Budžeta sa Jedinstvenog računa trezora, kojim bi se propisale procedure i postupci za vođenje Glavne knjige Trezora, kontrola i upravljanje rashodima i prihodima, funkcionisanje Jedinstvenog računa trezora, te prateća dokumentacija.  

Na osnovu uvida u organizaciju i funkcionisanje sistema interne kontrole, interne revizije i računovodstvenog sistema, može se konstatovati da ovakav način funkcionisanja sistema internih kontrola koji je ugrađen u organizaciju organa uprave, Pravilnikom o unutrašnjoj organizaciji i sistematizaciji, i organizacija računovodstvenog sistema, ne daju dovoljnu garanciju za efikasnu zaštitu imovine, sprečavanju i otkrivanju prevare i greške, tačnost i potpunost računovodstvene evidencije i pravovremenog pripremanja pouzdanih finansijskih izvještaja.

Ured za reviziju preporučuje:

· da se računovodstveni sistem organizuje na takav način da ažurno i korektno obavlja računovodstvene procese: prikupljanje dokumentacije, knjiženje, sistematizaciju, sintezu i izradu finansijskih izvještaja,

· da Ministarstvo finansija u skladu sa Pravilnikom o unutrašnjoj organizaciji i sistematizaciji radnih mjesta i Odlukom o uspostavljanju trezora Kantona izvrši prijem radnika, tako da se svi upravni i drugi stručni poslovi koji su u nadležnosti Ministarstva mogu stručno i kvalitetno obavljati, u zakonom određenim rokovima,

· da se u knjigovodstveni program ugradi zaštita i da se isti prilagodi stvarnim potrebama Ministarstva finansija, posebno vezano za uspostavljanje trezora u sklopu Ministarstva finansija,

· da Ministarstvo finansija u skladu sa Odlukom o uspostavljanju trezora Bosansko-podrinjskog kantona Goražde, donese Uputstvo za izvršavanje Budžeta Kantona sa Jedinstvenog računa trezora,

3.3.     BUDŽET

3.3.1  IZRADA I DONOŠENJE BUDŽETA 

Budžet Bosansko – podrinjskog kantona Goražde za 2001. godinu donijela je Skupština Kantona, na sjednici 21.06.2001.godine, i isti je stupio na snagu dana 30.06.2001.godine.

Do donošenja Budžeta za 2001.godinu, za period januar-mart 2001.godine, finansiranje se vršilo na osnovu Odluke o privremenom finansiranju Bosansko-podrinjskog kantona Goražde, koju je donijela Skupština dana 28.02.2001.godine, i ako je ista u skladu sa članom 3. Zakona o budžetu Bosansko-podrinjskog kantona Goražde trebala da se donese prije početka fiskalne godine, iz razloga što Skupština nije usvojila Budžet za 2001.godinu do kraja fiskalne godine. Za period od 01.04. do 30.06.2001.godine finansiranje se vršilo suprotno Zakona o budžetima/proračunima u F BiH i Zakona o budžetu Bosansko-podrinjskog kantona Goražde, jer nije usvojen Budžet za 2001.godinu.
Akt o načinu i elementima izrade Budžeta za 2001.godinu dostavljen je budžetskim korisnicina 26.10.2000.godine i ako je u skladu sa članom 7. Zakona o budžetu Kantona,navedeni akt budžetskim korisnicima, ministarstvo finansija je bilo obavezano dostaviti do kraja septembra. Dalje aktivnosti u 2000.godini vezano za izradu Budžeta za 2001.godinu nisu vršene, prema Izvještaju o izradi budžeta Bosansko-podrinjskog kantona Goražde za 2001.godinu, br.06-14-873/2001. od 12.04.2001.godine, ministra finansija, sa izradom budžeta za 2001.godinu se stalo do marta 2002.godine, zbog kašnjenja u konstituisanju nove Vlade i reorganizacije ministarstava, kada je ponovo upućen akt svim budžetskim korisnicima da dostave svoje zahtjeve. Ministarstvo finansija je bilo obavezno, skladu sa članom 9. Zakona o budžetu Kantona, izraditi nacrt Budžeta, i uputiti ga Vladi Kantona do kraja oktobra.

3.3.2 IZVRŠENJE BUDŽETA

3.3.2.1 PRIHODI

Ukupno ostvareni prihodi i primici u 2001.godini iznose 14,446.388,00 KM, što je manje u odnosu na plan 18,93 %, a u odnosu na prošlu godinu 9,78 %.

Struktura iskazanih ostvarenih prihoda je slijedeća:

	R. br.
	Pozicija
	Planirano

u 2001.god.
	Ostvareno
	Odstupanj

	u 2000. god.
	u 2001.god.
	
	

	1
	2
	3
	4
	5
	6
	7

	        PRIHODI I PRIMICI  ( A+B+C+D+E)
	17,818.617
	16,011.601
	14,446.388
	- 3,372.229
	81,07

	A. Prihodi od poreza  ( od 1 do 10 )
	10,483.330
	9,870.611
	6,764.832
	- 3,718.498
	64,53

	1.
	Porez na dobit pojedinaca 
	134.680
	130.616
	94.430
	- 40.250
	70,11

	2.
	Porez na dobit preduzeća
	-
	66.987
	-
	-
	-

	3.
	Ostali porezi - dobit pojedinaca i preduz.
	86.000
	-
	29.530
	- 56.470
	34,34

	4.
	Porez na plaće i radnu snagu
	1,553.000
	1,879.123
	877.996
	- 675.004
	56,54

	5.
	Porez na imovinu
	110.600
	104.541
	86.866
	- 23.734
	78,54

	6.
	Porez na promet dobara i usluga 
	7,523.000
	7,665.524
	4,470.231
	- 3,052.769
	59,42

	7.
	Porez na promet posebnih usluga
	53.000
	23.178
	51.985
	- 1.015
	98,08

	8.
	Porez na upotrebu dobara 
	1.000
	642
	-
	- 1.000
	-

	9.
	Ostali porezi na promet proiz. i usluga
	1,017.050
	-
	1,153.794
	+ 136.744
	113,45

	10.
	Ostali porezi
	5.000
	-
	-
	- 5.000
	-

	B. Neporeski prihodi  ( od 11 do 20 )
	1,641.200
	1,249.439
	1,272.525
	- 368.675
	77,54

	11.
	Prihodi od nefinansijskih javnih preduz.
	35.500
	15.819
	66.564
	+ 31.064
	187,50

	12.
	Ostali prihodi od imovine
	352.000
	417.281
	68.913
	- 283.087
	19,58

	13.
	Kamate primljene od pozajmica 
	-
	-
	751
	+ 751
	-

	14.
	Administrativne takse
	48.000
	16.217
	83.830
	+ 35.830
	174,65

	15.
	Sudske takse
	80.000
	80.610
	71.152
	- 8.848
	88,94

	16.
	Komunalne takse
	
	40
	188
	+ 188
	-

	17.
	Ostale budžetske naknade
	200.400
	227.372
	106.198
	- 94.202
	53,00

	18.
	Posebne naknade i takse
	625.500
	204.815
	448.996
	- 176.504
	71,78

	19.
	Prihodi od pružanja javnih usluga
	86.800
	93.653
	260.102
	+ 173.302
	299,66

	20.
	Novčane kazne
	213.000
	193.632
	165.831
	- 47.169
	77,85

	C. Kapitalni primici  ( 21 + 22 )
	-
	70.920
	313.255
	+ 313.255
	

	21.
	Primici od prodaje stalnih sredstava
	-
	52.900
	295.255
	+ 295.255
	

	22.
	Ostali kapitalni primici
	-
	18.020
	18.000
	+ 18.000
	

	D. Potpore ( Grantovi ) ( od 23 do 26 )
	5,694.087
	4,679.081
	6,060.398
	+ 366.311
	106,43

	23.
	Tekuće potpore iz inostranstva 
	37.000
	33.818
	35.976
	- 1.024
	97,23

	24.
	Tekuće potpore od ostalih nivoa vlasti
	5,657.087
	4,352.737
	6,009.249
	+ 352.162
	106,23

	25.
	Kapitalne potpore iz inostranstva 
	-
	285.154
	11.400
	+ 11.400
	

	26.
	Kapitalne potpore od ostalih nivoa vlasti
	
	7.372
	3.773
	+ 3.773
	

	E. Primljene otplate danih zajmova  ( = 27 )
	-
	141.550
	35.378
	+ 35.378
	

	27.
	Primljene otplate od pozajmljivanja
	-
	141.550
	35.378                      
	+ 35.378
	


Grafički prikaz uporedbe planiranih prihoda u 2001.godini, ostvarenih prihoda u 2000.godini i 2001.godini prikazan je na slijedećem grafikonu: 

Prihodi od poreza ostvareni su u iznosu od 6,764.832,00 KM, u odnosu na plan manji su za 3,718.498,00 KM ili 35,47 %, a u odnosu na prošlu godinu 31,46 %. Najveće odstupanje u odnosi na plan kao i u odnosu na predhodnu godinu evidentirano je kod poreza na plaće i poreza na promet poreza i usluga. Jedan od razloga navedenih odstupanja je proglašenje Zakona o izmjenama i dopunama Zakona o porezu na plaću ( “Sl. novine F BiH”, br.16/01 ) i Zakona o izmjenama i dopunama Zakona o porezu na promet proizvoda i usluga( “Sl. novine F BiH”, br.22/01 ) kojima je smanjenjena stopa poreza na plaću kao i porez na promet proizvoda i usluga. Takođe, prihod od poreza na plaću je u periodu 01.01.do 26.09.2001.godine umanjen za iznos 345.659,02 KM, a umanjenje se odnosi na povrat duga općini Goražde iz predhode godine zbog greške ZPP-a u pražnjenju prihoda. 

Neporezni prihodi, ostvareni su u iznosu od 1,272.525,00 KM, što je manje u odnosu na plan 368.675,00 KM ili 22,46 % a u odnosu na prošlu godinu su veći za 1,85 %. 

Kod neporeznih prihoda evidentiran je i porast prihoda od pružanja javnih usluga, administrativnih taksi i prihoda od nefinansijskih javnih preduzeća. Najveći dio navedenih prihoda ostvaren je od iznajmljivanja repetitora pod zakup OSCE-u i prihoda od vlastite djelatnosti budžetskih korisnika. 

Ostvarene vlastite prihode budžetski korisnici nisu uplaćivali na glavni račun prihoda Budžeta, što su bili obavezni u skladu sa članom 8. Zakona o budžetima/proračunima u F BiH i članom 15. Zakona o izvršenju budžeta Bosansko-podrinjskog kantona Goražde. 

Kapitalni primici iskazani su u iznosu od 313.255,00 KM, a odnose se na ostvarene prihode od izvršene privatizacije preduzeća u iznosu od 295.255,00 KM i pogrešno evidentiranih doznačenih sredstava u iznosu od 18.000,00 KM, od ŠEH IN banke Goražde, od otplate robnih kredita.

Ured za reviziju preporučuje :

· Da se u skladu sa članom 8. Zakona o budžetima/proračunima u F BiH i članom 4. Zakona o budžetu Bosansko-podrinjskog kantona Goražde, ukoliko u toku budžetske godine dođe do smanjenja prihoda ili povećanja rashoda, izvrši uravnoteženje buđžeta smanjenjem predviđenih izdataka ili pronalaženjem novih prihoda, 
· Da Ministarstvo finasija u saradnji sa Poreskom upravom preduzme mjere u cilju bolje naplate javnih prihoda, 
· Da budžetski korisnici ostvarene vlastite prihode uplaćuju na glavni račun prihoda Budžeta, u skladu sa članom 8. Zakona o budžetima/proračunima u F BiH i članom 4. Zakona o budžetu Bosansko-podrinjskog kantona Goražde. 

3.3.2.2   RASHODI

Ukupno ostvareni rashodi i izdaci u 2001.godini iznose 16,226.228,00 KM, što je u odnosu na plan manje za 1,592.389,00 KM ili 8,94 %, a u odnosu na prošlu godinu 9,78 %.

Međutim, uzimajući u obzir da su u 2001.godini prihodi i primici manji u odnosu na plan za 18,93 %, znači da nije izvršeno uravnoteženje rashoda sa ostvarenim prihodima i primicima. Iz navedenog razloga je, u Konsolidovanom računu prihoda i rashoda za period 01.01.-31.12.2001.godine, iskazan višak rashoda nad prihodima tj. deficit u iznosu od 1,620.672,00 KM, koji skupa sa iskazanim viškom rashoda nad prihodima, koji je ostvaren u predhodnim godinama, na dan 31.12.2001.godine iznosi 7,498.645,00 KM. U toku revizije nije prezentirana dokumentacija na osnovu koje bi se moglo zaključiti da su, od strane Vlade Kantona i Ministarstva finansija, poduzete adekvatne mjere za pokriće iskazanog deficita.

Struktura ostvarenih rashoda i izdataka je slijedeća:

	R br.
	Opis
	2001. godina
	Odstupanje

( 4-3 )
	Index

	
	
	Plan budžeta
	Izvršenje budžeta
	
	

	1
	2
	3
	4
	5
	6

	               RASHODI  I IZDACI ( I+II+III +IV+V)
	17,818.617
	16,226.228
	- 1,592.389
	91,06

	         I    Tekući rashodi ( a+b+c+d+e )
	16,707.659
	15,660.909
	- 1,046.750
	93,73

	          a.   Plaće i naknade  ( 1+2 )
	8,319.415
	8,649.316
	+ 329.901
	103,97

	1.
	     Bruto plaće i naknade 
	7,061.909
	6,783.021
	- 278.888
	96,05

	2.
	     Naknade troškova zaposlenima
	1,257.506
	1,866.295
	+ 608.789
	148,41

	3.
	b.  Doprinosi poslodavca
	957.324
	871.392
	- 85.932
	91,02

	          c.   Izdaci za materijal i usluge  ( od 4 do 12 )
	2,744.504
	2,836.333
	+ 91.829
	103,35

	4.
	      Putni troškovi
	127.400
	91.179
	- 36.221
	71,57

	5.
	      Izdaci za energiju
	448.042
	265.377
	- 182.665
	59,23

	6.
	      Izdaci za komunalne usluge
	279.514
	297.505
	+ 17.991
	106,44

	7.
	      Nabavka materijala
	393.947
	299.147
	- 94.800
	75,94

	8.
	      Izdaci za usluge prevoza i goriva
	332.999
	454.225
	+ 121.226
	136,40

	9.
	      Unajmiljivanje imovine i opreme
	49.100
	87.757
	+ 38.657
	178,73

	10.
	      Izdaci za tekuće održavanje
	693.000
	778.948
	+ 85.948
	112,40

	11.
	      Izdaci za osiguranje i bankarske usluge
	69.700
	73.245
	+ 3.545
	105,08

	12.
	      Ugovorne usluge
	350.802
	488.950
	+ 138.148
	139,38

	          d.   Tekući grantovi  ( od 13 do 17 )
	4,521.100
	3,162.236
	- 1,358.864
	69,94

	13.
	      Grantovi drugim nivoima vlasti
	841.000
	786.139
	- 54.861
	93,48

	14.
	      Grantovi pojedincima
	2,847.200
	1,944.896
	- 902.304
	68,31

	15.
	      Grantovi neprofitnim organizacijama
	395.000
	290.740
	- 104.260
	73,61

	16.
	      Subvencije javnim preduzećima
	167.900
	79.005
	- 88.895
	47,05

	17.
	      Subvencije privatnim preduzećima
	270.000
	61.456
	- 208.544
	22,76

	          e.   Izdaci za kamate ( od 18 do 20 )
	165.316
	141.632
	- 23.684
	85,67

	18.
	      Kamate na pozajmice primljene kroz  Državu
	
	137.081
	+ 137.081
	

	19.
	      Izdaci za inostrane kamate
	155.000
	-
	- 155.000
	-

	20.
	      Kamate na domaće pozajmljivanje
	10.316
	4.551
	- 5.765
	44,11

	          II   Kapitalni izdaci  ( 21+22 )
	707.060
	179.999
	- 527.061
	25,46

	21.
	      Izdaci za nabavku stalnih sredstava 
	707.060
	137.654
	- 569.406
	19,47

	22.
	      Kapitalni grantovi 
	
	42.345
	+ 42.345
	

	          III  Ostale otplate ( = 23 )
	
	46.700
	+ 46.700
	

	23.
	       Pozajmice drugim nivoima vlade i nepr. organizac.
	
	46.700
	+46.700
	

	           IV    Otplate primljenih zajmova i kredita ( = 24 ) 
	303.898
	338.620
	+ 34.722
	111,43

	24.
	       Otplate domaćeg pozajmljivanja
	303.898
	338.620
	+ 34.722
	111,43

	           V   Tekuća budžetska rezerva
	100.000
	
	- 100.000

Bruto plaće i naknade (neto plaće, naknade, doprinosi na plaće i porez na plaće ) isplaćene su u iznosu od 6,783.021,00 KM, u odnosu na plan manje su za 278.888,00 KM ili 3,95 %, i čine 43,31 % tekućih rashoda.

Obračun plaća zaposlenih u organima uprave i drugim budžetskim korisnicima vrši se na osnovu Zaključka o određivanju koeficijenata za utvrđivanje plaće funkcionera i rukovodećih radnika koje imenuje Vlada Kantona i službenika i radnika u Vladi Bosansko-podrinjskog kantona Goražde, kantonalnim ministarstvima i drugim organima uprave Kantona, br. 02-34-209/2001 od 16.01.2001.godine, koji je donijela Vlada Kantona, i ako su se u skladu sa članom 180. Zakona o upravi Bosansko-podrinjskog kantona Goražde, plaće službenika i namještenika u organima uprave utvrđuju kantonalnim Zakonom o radnim odnosima i plaćama službenika u organima uprave Bosansko-podrinjskog kantona Goražde, koji nije donešen.
Naknade troškova zaposlenima i skupštinskim zastupnicima iskazani su u iznosu od 1,866.295,00 KM, u odnosu na plan veće su za 608.789,00 KM ili 48,41 %. 

Struktura navedenih rashoda iskazana u Izvještaju o izvršenju budžeta Bosansko-podrinjskog kantona Goražde (analitički bruto bilansi i popis sredstava i njihovin izvora na dan 31.12.2001.godine, budžetskih korisnika koji su samostalno vodili knjigovodstvo i imali poseban transakcijski račun nisu prezentirani u toku revizije) je slijedeća: 

· Naknade troškova zaposlenih ( topli obrok)                                                                        789.160,00 KM

· Naknada za prevoz sa posla i na posao                                                                                  45.562,00 KM

· Naknada učenicima i studentima za vrijeme prakse ( MUP-a)                                             46.070,00 KM

· Naknada za privremene i povremene poslove                                                                     749.818,00 KM

· Naknade skupštinskim zastupnicima                                                                                   220.004,00 KM

Naknada za privremene i povremene poslove u odnosu na plan više su isplaćene za 514.592,00 KM ili 218,76%. Najveće prekoračenje iskazano je kod: osnovnog i srednjeg obrazovanja u iznosu od 405.415,00 KM, Agencije za privatizaciju 30.797,00 KM, Ministarstva za privredu 26.233,00 KM i Vlade Kantona 17.572,00 KM. 

Izdaci za materijal i usluge iskazani su u iznosu od 2,836.333,00 KM, što je više u odnosu na plan 91.829,00 KM ili 3,35%. Više ostvareno u odnosu na plan iskazano je kod : unajmljivanja imovine i opreme 38.657,00 KM ili 78,73 %, ugovornih usluga 138.148,00 KM ili 39,38%, izdaci za usluge prevoza i goriva 121.226,00 KM ili 36,40 %, izdaci za tekuće održavanje 85.948,00 ili 12,40 %, izdaci za komunalne usluge 17.991,00 ili 6,44 % i izdaci za osiguranje i bankarske usluge 3,545,00 ili 5,08 %.

Izdaci za usluge prevoza i goriva iskazani su u iznosu od 454.225,00 KM, ostvarenu su u osnovnom i srednjem obrazovanju 334.961,00 KM ( prevoz đaka ), Ministarstvu unutrašnjih poslova 74.047,00 KM (gorivo ), Vladi Kantona 28.536,00 KM i ostalim budžetskim korisnicima 16.681,00 KM.

Izdaci za tekuće održavanje iskazani su u iznosu od 778.948,00 KM, ostavreni su u Ministarstvu za privredu 603.927,00 KM ( održavanje cesta ), Ministarstvu unutrašnjih poslova 69.441,00 KM, Vladi Kantona 33.177,00 KM i ostalim budžetskim korisnicima 72.403,00 KM.

Ugovorne usluge iskazane su u iznosu od 488.950,00 KM. Najveći dio navedenih usluge se odnosi na: izdatke za specijalizaciju i školovanje ( MUP ) u iznosu 105.800,00 KM, usluge reprezentacije 40.630,00 KM, usluge medija 9.300,00 KM, usluge štampanja 19.008,00 KM, izdaci za informisanje i časopise 13.360,00 KM, izdaci za seminare 5.260,00 KM, izdaci za stručne ispite 11.900,00 KM i izdaci za UNDP-ILO projekat 98.830,00 KM.

U skladu sa članom 7. Zakona o izvršenju budžeta Bosansko podrinjskog kantona Goražde, postupak nabavke investicionih dobara i usluga treba se obavljati u skladu sa Uredbom o postupku nabavke roba, usluga i ustupanja radova ( “Sl. novine F BiH “ br. 31/98), u skladu sa navedenim članom nisu postupili slijedeći budžetski korisnici:

· Ministarstvo za privredu, prilikom odabira izvođača radova zimskog održavanja puteva na području Kantona u 2001.-2002. godini. Ministarstvo je raspisalo tender i Komisija za odabir izvođača radova zimskog održavanja puteva na BPK Goražde u 2001.-2002.godini sačinila je 14.11.2001.godine Zapisnik o otvaranju ponuda na raspisani tender br.04-27-1580/01 od 06.11.2001.godine, međutim Zapisnik o izboru najpovoljnijeg ponuđača sačinjen od navedene Komisije nije dat na uvid. Na uvid je stavljena Informacija o odabiru izvođača radova zimskog održavanja puteva u 2001.godini od 28.11.2001.godine,  potpisana od strane Ministra, bez broja protokola. Informacija u prilogu sadrži Specifikaciju izbora izvođača radova, koja nije ovjerena,

· Škole za osnovno i srednje obrazovanje, prilikom ugovaranja prevoza učenika i radnika škole, 

· Ministarstvo unutrašnjih poslova, za nabavku kožnih jakni. Sa firmom “MEN” d.o.o. Travnik zaključen je ugovor br. 09-1-2322/01 od 06.07.2001. godine, na iznos od 70.000,00 KM za isporuku 250 komada kožnih jakni do 15.09.2001.godine Ponude za izradu navedenih policijskih kožnih jakni prikupljene su u 2000.godini ( tri ponude date na uvid). Za najpovoljniju ponudu odabrana je ponuda preduzeće “MEN” d.o.o. Travnik (nije stavljen na uvid Zapisnik o izboru najpovoljnijeg ponuđača), sa kojim nije zaključen ugovor već je data narudžba, i uplaćen avans u iznosu od 20.000,00 KM. Pošto nije došlo do realizacije navedene narudžbe, preduzeće “MEN” se 10.05.2001.godine obratilo dopisom Ministarstvu unutrašnjih poslova, sa izmjenom već date ponude ( smanjena cijena, produžen rok isporuke), na osnovu čega je zaključen navedeni Ugovor. Preduzeće “MEN” d.o.o. Travnik je ispostavilo rn. br.44/01 dana 31.12.2001. godine na iznos od 70.000,00 KM, na cjelokupnu količinu ugovorenih kožnih jakni, koji je ovjeren i proknjižen u budžetskoj 2001.godini, i ako iste nisu bile isporučene ( obavještenje “MEN” d.o.o. Travnik, od 01.02.2002.godine, o stepenu gotovosti ugovoreno posla)

Tekući grantovi ostvareni su u iznosu od 3,162.236,00 KM, u odnosu na plan manji su za 1,358.864,00 KM ili 30,06 %. 

Grantovi drugim nivoima vlasti iskazani su u iznosu od 786.139,00 KM, u odnosu na plan manje su ostvareni za 54.861,00 KM ili 6,52 %. 

Navedeni grantovi su isplaćeni: Općini Goražde iznos od 102.500,00 KM, Općini Foča-Ustikolina 296.520,80 KM, Općini Pale-Prača 308.500,00 KM i mjesnim zajednicama 5.504,00 KM. Na navedenom grantu pogrešno je evidetirana kao Grant Republici Srpskoj, pomoć povratnicima u Republiku Srpsku (rekonstrukcija tri privatne kuće u mjestu Mašići općina S. Goražde, sanacija puta) u iznosu od 72.363,89 KM.

Grantovi pojedincima iskazani su u iznosu od 1,944.896,00 KM, u odnosu na plan manje su ostvareni u iznosu od 902.304,00 KM ili 31,69 %.a odnose se na:

· Beneficije za socijalnu zaštitu                                                                                          1,571.826,35 KM

· Izdataka za vojne invalide, ranjene borce i porodice poginulih boraca                              203.315,48 KM

· Izdatke za raseljena lica                                                                                                         86.697,62 KM

· Izdatke za stipendije                                                                                                              73.660,00 KM

· Ostali grantovi pojedincima                                                                                                    9.396,70 KM

Obračun beneficija za socijalnu zaštitu vrši Çentar za socijalni rad Bosansko-podrinjskog kantona Goražde,  na osnovu Zakona o socijalnoj zaštiti, zaštiti civilnih žrtava rata i zaštiti porodice sa djecom( “ Sl. novine Bosansko-podrinjskog kantona Goražde” br. 10/00 ), dok se isplata vrši sa jedinstvenog računa koji se vodi u Ministarstvu finansija, o čemu odlučuje Ministar finansija.

Izdaci za vojne invalide, ranjene borce i porodice poginulih boraca, ostvarena na osnovu dopunskih prava ratnih vojnih invalida i porodica šehida i poginulih boraca koja su u isključivoj nadležnosti kantona, isplaćivani su na osnovu odluka Vlade Bosansko-podrinjskog kantona Goražde za: rad udruženja ratnih vojnih invalida i porodica šehida i poginulih boraca, rehabilitaciju u RRC “Fojnica” prevoz i jednokratna pomoć pri odlasku u RRC “ Fojnica”, sufinansiranje troškova prevoza na općinskim i kantonalnim autobuskim linijama i podizanje šehitskih nišana borcima poginulim na prostoru Kantona. 

Grantovi neprofitnim organizacijama iskazani su u iznosu od 290.740,00 KM i u odnosu na plan manje su ostvareni za 52,95 %. Grantovi su isplaćeni po osnovu: izdataka za nauku i kulturu 135.316,16 KM; izdataka za sport 135.233,00 KM; grant organizacijama od društvenog značaja ( obdanište) 11.220,00 KM; grant neprofitnim organizacijama  ( Crveni križ ) 7.000,00 KM; doznaka udruženjima građana 1.971,00 KM. 

Subvencije privatnim preduzećima, odnose se na subvencije u poljoprivredi, isplaćene su u iznosu od 61.456,00 KM, u odnosu na plan manje su isplaćene za 208.544,00 KM ili 77,24 %. Sredstva po navedenim osnovama isplaćena su za: subvencije za mlijeko u iznosu od 33.507,00 KM; kombajniranje i prevoz pšenice 8.700,00 KM; tanjiranje i frezanje zrmljišta 1.750,00 KM; za oboljelu stoku 2000,00 KM i doznaka Veterinarskoj stanici Prača 15.000,00 KM. 

Kapitalni grantovi ostvareni su u iznosu od 42.345,00 KM, a odnose se na izradu nadstrešnica za autobuska stajališta 41.600,00 KM i građevinsko-zanatske radove u objektu Centra za socijalni rad 750,00 KM.

Ugovor br.02-14-596/2001 od 09.03.2001.godine, za izradu nastrešica za autobuska stajališta, zaključen je sa preduzećem UNIS “ Gomas” d.j.l. Goražde, bez predhodnog prikupljanja ponuda, što je bila obaveza u skladu sa Zaključkom Vlade Kantona br. 02-14-363/2001 od 08.02.2001.godine i Uredbom o postupku nabavke roba, usluga i ustupanja radova.

Izdaci za kamate iskazani su u iznosu od 141.632,00 KM. U toku revizije konstatovano je da u navedenim izdacima nisu evidentirane plaćene dospijele kamate (2 rate) u iznosu 111.121,41 KM po kreditu Investicione banke F BiH, koje je u ime Bosansko-podrinjskog kantona Goražde uplatilo JP “ Vodno područje slivova rijeke Save”( dopis br.03-1149-1/02 od 19.07.2002.godine).

Izvršenje budžeta u odnosu na plan u 2001.godini po budžetskim korisnicima je slijedeće: 

	R br.
	Budžetski korisnik
	Planirano u

2001.godini
	Ostvareno u

2001. godini
	Odstupanje

(4-3)
	Index

4/3

	1
	2
	3
	4
	5
	6

	1.
	Skupština Kantona
	256.762
	293.559
	+ 36.797
	114

	2.
	Vlada Kantona
	1,950.058
	1,648.303
	- 301.755
	85

	3.
	Kantonalna služba za zajedničke poslove
	305.182
	283.345
	- 21.837
	93

	4.
	Kantonalni štab civilne zaštite
	71.893
	60.825
	- 11.068
	85

	5.
	Ministarstvo za unutrašnje poslove
	3,726.101
	3,585.298
	- 140.803
	96

	6.
	Ministarstvo za pravosuđe, upravu i radne odnose 
	128.786
	108.840
	- 19.946
	85

	7.
	Kantonalni sud
	336.752
	387.220
	+ 50.468
	115

	8.
	Općinski sud
	434.200
	439.600
	+ 5.400
	101

	9.
	Kantonalno tužilaštvo
	169.640
	153.195
	- 16.445
	90

	10.
	Općinsko tužilaštvo
	95.921
	84.713
	- 11.208
	88

	11.
	Kantonalno pravobranilaštvo
	50.856
	50.303
	- 553
	99

	12.
	Općinski sud za prekršaje 
	105.053
	86.153
	- 18.900
	82

	13.
	Ministarstvo finansija
	124.528
	116.669
	- 7.859
	94

	14.
	Ministarstvo za privredu
	1,796.119
	1,246.246
	- 549.873
	69

	15.
	Kantonalna direkcija robnih rezervi
	440.625
	293.114
	- 147.511
	67

	16.
	Ministarstvo za soc. politiku, zdrav., raselj. lica i izbjeglice 
	2,494.145
	1,937.095
	- 557.050
	78

	17.
	Ministarstvo za obrazovanje, nauku, kulturu i sport 
	774.794
	554.724
	- 220.070
	72

	18.
	Osnovno obrazovanje
	2,365.778
	2,722.588
	+ 356.810
	115

	19.
	Srednje obrazovanje
	1,440.814
	1,604.051
	+ 163.237
	111

	20.
	Ministarstvo za boračka pitanja
	412.745
	240.382
	- 172.363
	58

	21.
	Agencija za privatizaciju
	91.486
	94.182
	+ 2.696
	103

	22.
	Ministarstvo za urbanizam prost. uređenje i zaštitu okoline
	246.379
	218.273
	- 28.106
	89

	UKUPNO
	17.818.617
	16,208.678
	- 1,609.939
	91


Ukupno ostvareni rashodi i izdaci u odnosu na planirane rashode i izdatke  više su ostvareni kod: osnovnog obrazovanja u iznosu od 356.810,00KM ili 15 %, srednjeg obrazovanja 163.237,00 KM ili 11 %, Kantonalnog suda 50.468,00 KM ili 15%, Skupštine Kantona 36.797,00 KM ili 14% i Agencije za privatizaciju 2.696,00 KM ili 3 %. 

Pored navedenog, konstatovano je da su svi budžetski korisnici imali odstupanja u odnosu na plan po pojedinim pozicijama rashoda i izdataka, što je suprotno članu 3. Zakona o izvršenju budžeta Bosansko podrinjskog kantona Goražde. 

Ured za reviziju preporučuje:

· da budžetski korisnici stvarne izdatke usklade sa budžetskim iznosima planiranim za svako tromesečije ili neko drugo vremensko razdoblje koje odredi Ministar finansija, a prema raspoloživim sredstvima u Budžetu Kantona, 

· da se iz budžetskih sredstava isplaćuju izdaci koji su planirani u budžetu, i to do visine utvrđene u njegovom posebnom dijelu,

· da se nabavka robe, usluga i ustupanje radova vrši u skladu sa Uredbom o postupku nabavke robe, uslugama i ustupanju radova, 

3.4 STALNA SREDSTVA

Na dan 31.12.2001.godine iskazano knjigovodstveno stanje stalnih sredstava je slijedeće:

	R.b


	Vrsta stalnih sredstava
	Vrijednost stalnih sredstava na dan 31.12.2001.god.

	
	
	Nabavna
	Otpisana 
	Sadašnja

	1
	Zemljište
	757.054
	
	757.054

	2.
	Građevine
	18.942.018
	1,690.319
	17,251.699

	3.
	Oprema 
	4,607.539
	2,727.626
	1,879.913

	4.
	Ostala stalna sredstva 
	7.500
	2.250
	5.250

	5.
	Stalna sredstva u obliku prava 
	685.385
	
	685.385

	6.
	Sredstva u pripremi
	702.962
	
	702.962

	7.
	Sredstva van upotrebe
	266.960
	
	266.960

	Ukupno
	25,969.418
	4,420.195
	21,549.223


U toku 2001.godine izvršeno je ulaganje u nabavku stalnih sredstava u iznosu od 137.654,00 KM, a odnosi se na nabavku opreme 24.059,00 KM i isplatu obaveza projektnom zavodu “ Traser “ Sarajevo, po osnovu ugovora za izradu idejnog i glavnog projekta “ Goraždanskog puta “, dionica Zagor-Jabuka, br.372/98 i 373/98 od 29.10.1998.godine u iznosu 113.595,00 KM.

Na osnovu uvida u prezentiranu dokumentaciju konstatovano je slijedeće:

· Odluka o vršenju popisa i formiranju komisija za popis stvarnog stanja stvari, materijalnih prava, na dan 31.12.2001. godine za budžetske korisnike je donešena, formirane komisije su izvršile popis, međutim nije izvršeno usklađivanje stanja sredstava iskazanih u knjigovodstvu sa stvarnim stanjem utvrđenim popisom (inventurom ),

· Sporazum, za realizaciju projekta “ Izgradnja fabrike mlijeka u Goraždu” br. 008108, koji je zaključen između kantona Goražde-Bosna i Hercegovina i Holandskog poslanika za razvoj saradnje, br.03-4628-64/98 od 25.05.1998.godine, potpisao je Guverner Kantona. Navedenim Sporazumom Kanton je preuzeo odgovornost za implementaciju projeka razvoja mljekarstva i stvaranje mogućnosti za zapošljavanje, kroz izgradnju fabrike mlijeka u Goraždu, koja će biti vlasništvo Udruženja farmera Goražda.

Mljekari “Miligor” u 1999. i 2000. godini, iz budžeta Kantona, uplaćena su sredstva u iznosu od 560.298,56 KM kao kratkoročna pozajmica. Na osnovu Zaključka Vlade br.14-322/02 od 25.02.2002.godine, uplaćena sredstva kao kratkoročna pozajmica, evidentrana su u budžetskoj 2001.godini kao osnivačko ulaganje u navedeno preduzeće, i ako su u navedenom preduzeću, prema dostavljenoj analitičkoj kartici, uplaćena sredstva evidentirana kao unaprijed naplaćeni i odloženi prihod.

Odluka o prhvatanju i načinu realizacije navedenog projekta donešena od strane Skupštine Kantona ili Vlade Kantona nije prezentirana, kao ni Ugovor o pozajmici zaključen sa mljekarom “Miligor”, iz kog razloga se ne može utvrditi osnov uplate navedenih sredstava. 

· Skupština Kantona  donijela je Odluku o izgradnji puta Goražde-Ustikolina-Grebak-Trnovo-Sarajevo, br.01-850/166/97  dana 25.08.1997. godine, i istom je utvrđen početak radova na izgradnji navedenog puta 30.08.1997.godine. Za investitora izgradnje prve faze puta zadužena je Vlada Kantona, dok obaveze investitora ne preuzme drugi nadležni organ, a Ministarstvo prometa i komunikacija Kantona da koordinira sve aktivnosti oko izgradnje puta.

Ulaganja za izgradnju puta Goražde-Sarajevo, na dan 31.12.2001.godine evidentirana su u iznosu 557.298,92 KM, od čega je u 2001.godini evidentirana i isplaćena obaveza u iznosu od 113.595,00 KM, po osnovu obaveza iz predhodnih godina.

Vlada Kantona, kao investitor izgradnje prve faze puta, odobrila je iz budžeta Kantona, Ministarstvu prometa i komunikacija Kantona pozajmicu u 1998 godini u iznosu od 80.000,00 KM za izmirenje obaveza po navedenom projektu. Pozajmica je u finansijskim izvještajima evidentirana na obavezama i potraživanjima od istog budžetskog korisnika. 

Odluku Vlade, vezana za izgradnju prve faze puta tj. vrijednost investicije, izvori finansiranja i rok završetka, kao i Izvještaj Ministarstvo prometa i komunikacija Kantona o stepenu gotovosti prve faze puta i obavezama prema izvođačima za izvršene radove, nisu prezentirani. 

· Na sredstvima u pripremi evidentirana su ulaganja u stambenu izgradnju u ul. Višegradskoj u iznosu od 132.600,95 KM i ul. Zaima Imamovića 13.062,00 KM. U toku revizije nisu prezentirane Odluke Vlade Kantona i ostala relevantna dokumentacija, vezana za navedena ulaganja, na osnovu kojih se može utvrditi da li su sredstva namjenski utrošena, 

· Vlada Japana donirala je Bosansko –podrinjskom kantonu Goražde- Ministarstvu obrazovanja, iznos od US$ 2,465.000 ( projekat br. BiH/97/041/A/01/11 od 10.04.1997.godine) u svrhu nabavke opreme za obrazovanje i stručnu obuku kadrova. Na osnovu navedenog projekta za koji su bila obezbijeđena sredstva iz donacije, Vlada Kantona je 12.08.1998. godine osnovala Centar za stručnu obuku, sa sjedištem u Goraždu, koji je u saradnji sa UNDP i ILO-a (organizacijama koje su bile zadužene za realizaciju projekta), iz sredstava donacije Vlade Japana, trebao nabaviti opremu neophodnu za rad Centra i finansirati obuku instruktora za rad Centra. 

ILO-a je 02.05.2001.godine (telefax) zatražio od Centra za stručnu obuku da dostavi listu opreme, koja je nabavljena iz sredstava donacije i nalazi se na raspolaganju Centru, kako bi se mogao izvršiti konačana primopredaja opreme. Prema obavještenju UNDP –a, od 22.05.2001. godine, projekat je operativno završen. 

U toku revizije, po navedenom projektu prezentiran je Popis opreme na dan 31.12.2001.godine, u iznosu od 2,095.943,04 KM koja je nabavljena iz doniranih sredstava, a koja nije evidentirana u knjigovodstvu budžeta i finansijskim izvještajima za 2001.godinu. 

Izvještaj o realizaciji navedenog projekta nije prezentiran, kao ni pregled utroška doniranih sredstava. 

Ured za reviziju preporučuje:

· da se izvrši usklađivanje stalnih sredstava iskazanih u knjigovodstvu sa stvarnim stanjem utvrđenim popisom, u skladu sa članom 65., 66. i 67. Pravilnika o knjigovodstvu budžeta/proračuna F BiH, 

· da se izvrši uvid u dokumentaciju vezano za izvršenje preuzetih obaveza po Sporazumu za izgradnju fabrike mlijeka “Milgor” u Goraždu, zaključenim sa Holandskim poslanikom, i utvrdi po kom osnovu i za koje namjene je vršena uplate sredstava mljekari “Milgor”. Na osnovu donešenog zaključka izvršiti pravilno evidentiranje u knjigovodstvu uplaćenih sredstava,

· da Vlada Kantona, zaduži nadležno Ministarstvo da sačini Izvještaj o stepenu gotovosti prve faze puta Goražde-Sarajevo, neizmirenim obavezama prema izvođačima, i predloži dalje aktivnosti vezano za navedeni projekat u skladu sa investicionim programom i Odlukom Skupštine Kantona. Takođe Vlada Kantona treba da riješi pitanje date pozajmice Ministarstvu prometa i komunikacija Kantona u iznosu od 80.000,00 KM, imajući u vidu da je investitor navedenog projekta Kanton a Ministarstvo se finansira iz Budžeta Kantona, 

· da nadležne institucije sačine, Izvještaj o realizaciji projekat za nabavku opreme za obrazovanje i stručnu obuku kadrova br. BiH/97/041/A/01/11 od 10.04.1997.godine, u iznosu od US$ 2,465.000, i pregled utroška sredstava, 
· da se izvrši primopredaja opreme nabavljene iz donacije Vlade Japana, i da se ista  knjigovodstveno evidentira.  
3.5 DUGOROČNI PLASMANI

U finansijskim izvještajima na dan 31.12.2001.godine nisu iskazana potraživanja za dugoročne plasmane, odnosno plasmane sredstava u vidu kredita.

Na osnovu uvida u prezentiranu dokumentaciju, u toku revizije konstatovano je:

· da je Vlada FBiH  u 1997.godini od donacije Vlade Kraljevine Qatar, za nabavku poljoprivredne mehanizacije, dodjelila kao poklon Bosansko-podrinjskom kantonu Goražde iznos od 582.360,00 KM ( u vidu 50 motokultivatora i 10 dvoosovinskih traktora ) i 199.530,00 DM ( u vidu 30 motokultivatora sa priključcima). Zaključenim ugovorima između Vlade F BiH, Federalnog ministarstva poljoprivrede i šumarstva i Kantona, Kanton se obavezao da će poklonjenu mehanizaciju dodijeliti šehidskim porodicama, ratnim vojnim invalidima i demobilisanim borcima na kreditnoj osnovi, sa rokom vraćanja od 10 godina i kamatnoj stopi 2%, i da će od prikupljenih sredstava od povrata kredita na revolving osnovi odobravati kredite novim korisnicima. Ugovor o obavljanju komisionih poslova zaključen je sa ŠEH IN bankom.

Dodjeljene donacije kao i potraživanja po dugoročnim robnim kreditima datim po osnovu primljenih donacija, nisu evidentirani u knjigovodstvu i finansijskim izvještajima Ministarstva za privredu. 

Ministarstvo privrede, prilikom dodjele novih kredita iz sredstava prikupljenih od otplate naprijed navedenih kredita, nije postupalo u skladu sa kriterijima propisanim članom 2. Ugovora o donaciji.

Prema izvještaju ABS banke Sarajevo, Agencija Goražde na dan 01.04.2002.godine, po osnovu navedenih dugoročnih robnih kredita, dospijele a neizmirene obaveze po osnovu otplate iznose  214.082,00 KM i kamate 49.565,53 KM. Od strane odgovornih osoba nije prezentirana dokumentacija na osnovu koje se može zaključiti da su u predhodnom periodu poduzimane odgovarajuće mjere u cilju naplate navedenih potraživanja,

· da su dva kamiona “SCANIA” koji su dodjeljeni Bosansko-podrinjskom kantonu Goražde kao donacija Holandske Vlade, na osnovu Zaključka Vlade Kantona br. 02-36-388/99 od 25.03.1999. godine, i 02/36/563/99 od 22.04.1999.godine dodjeljena na lizing ( rok otplate 5 godina bez kamata, carine i bez poreza na promet), na osnovu prihvatanja najpovoljnih ponuda ( navedene ponude nisu prezentirane u toku revizije ), firmama DD “Goraždeputevi” Goražde i D.J.L. “Servistrans” Goražde. 

Predsjednik Vlade Kantona, sa firmom D.J.L. “Servistrans” Goražde, zaključio je Ugovor o lizingu br. 02-27-860/99 od 28.04.1999.godine na iznos od 143.153,75 KM, sa rokom otplate 5 godine u jednakim mjesečnim anuitetima u iznosu od 2.385,89 KM i sa firmom DD “Goraždeputevi” Goražde, darovni ugovor br. 02-36-595/99 od 27.04.1999.godine, po osnovu darivanja teretno vozilo marke “SCANIA” iz osnovnog programa pomoći Vlade Holandije, i sa istom firmom za isto vozilo Ugovor o lizingu br. 02-14-594/99 od 28.04.1999.godine, na iznos od 159.128,75 DEM, sa rokom otplate 5 godine u jednakim mjesečnim anuitetima u iznosu od 2.652,15 DEM.

Potraživanja po ugovorima o lizingu zaključenim sa firmama D.J.L. “Servistrans” Goražde na iznos od 143.153,75 KM i DD “Goraždeputevi” Goražde 159.128,75 KM, nisu evidentirani u knjigovodstvu budžeta i finansijskim izvještajima na dan 31.12.2001. godine, a navedene firme nisu vršile otplatu anuiteta po zaključenim ugovorima o lizingu.

Na osnovu Zahtjeva, Ministra finansija, Vlada Kantona je donijela Zaključak br. 03-14-2024/01 od 15.10.2001.godine da Ministarstvo za finansije aktivira Ugovore o lizingu sa firmama DD “Goraždeputevi” i D.J.L. “Servistrans”, odnosno da poduzme mjere za izmirenje obaveza po ugovorima o lizingu. Ministarstvo finansija je dopisom br. 06-14-2901/01 od 24.12.2001.godine od Kantonalnog pravobranilaštva Goražde, zatražilo da poduzme aktivnosti u cilju naplate navedenih potraživanja. Prema izjavi odgovorne osobe, Kantonalnog pravobranilaštva Goražde, Pravobranilaštvo nije postupilo po navedenom zahtijevu. 

Ured za reviziju preporučuje:

· da se knjigovodstveno evidentiraju donacije od Vlade F BiH ( dio donacije Vlade Kraljevine Qatar, za nabavku poljoprivredne mehanizacije) u iznosu od 582.360,00 KM i 199.530,00 KM kao i potraživanja po odobrenim dugoročnim robnim kreditima datim po osnovu primljenih donacija,

· da se knjigovodstveno evidentiraju potraživanja po Ugovoru o lizingu br. 02-27-860/99 od 28.04.1999.godine na iznos od 143.153,75 KM zaključen sa firmom D.J.L. “Servistrans” i Ugovor o lizingu br. 02-14-594/99 od 28.04.1999.godine zaključen sa DD “Goraždeputevi” Goražde na iznos od 143.153,75 KM,

· da se poduzmu adekvatne mjere u cilju naplate dospijelih potraživanja po osnovu otplate i kamate po datim dugoročnim robnim kreditima,

· da se odobravanje novih kredita iz sredstava prikupljenih po osnovu povrata odobrenih dugoročnih robnih kredita ( poljuprivredna mehanizacija), vrši u skladu sa članom 2. potpisanog Ugovora o donaciji,

3.6 NOVČANA SRESTVA

Vlada Bosansko-podrinjskog kantona Goražde, na prijedlog Komisije za izbor najpovoljnije depozit i budžetske banke, donijela je Zaključak br.02-14-2901/00 od 20.12.2000.godine da Privredna banka DD Sarajevo bude depozitna i budžetska banka Trezora Bosansko-podrinjskog kantona Goražde. Predsjednik Vlade Kantona je, 12.02.2001.godine, sa Privredna banka DD Sarajevo zaključio ugovore za obavljanje navedenih poslova, na osnovu ovlaštenja po navedenom Zaključku.

Otvoreni račun kod Privredna banka DD Sarajevo, Bosansko-podrinjskog kantona Goražde-JRT, br. 1011400000010735, na koji se vrši uplata javnih prihoda Kantona i raspodjela istih u skladu sa Zakonom o raspoređivanju javnih prihoda u Bosansko-podrinjskom kantonu Goražde i finansiranju Bosansko-podrinjskom kantonu Goražde, nije evidentiran u knjigovodstvu budžeta. 

U knjigovodstvu budžeta evidentiraju se samo javni prihodi koji pripadaju Budžetu Kantona nakon izvršene raspodjele po korisnicima, dok ukupno uplaćeni javni prihodi na naprijed navedeni račun i njihova raspodjela po korisnicima ( Budžet F BiH, Budžet Kantona, Budžet općina) se ne evidentiraju.

Ured za reviziju preporučuje:

· da se u knjigovodstvu budžeta evidentira račun br. 1011400000010735, otvoren kod Privredna banka DD Sarajevo, 
· da se u skladu sa članom 6. Uredbe o računovodstva budžeta/proračuna u F BiH, u knjigovodstvu budžeta osiguraju podaci pojedinačno po vrstama prihoda i primitaka, izdacima i drugim isplatama, kao i stanje imovine, obaveza i izvora vlasništva. 
3.7 POTRAŽIVANJA

Ukupno iskazana potraživanja u Konsolidovanom bilansu stanja na dan 31.12.2001.godine iznose 661.644,00 KM. Analitički bruto bilansi i popis sredstava i njihovih izvora na dan 31.12.2001.godine, budžetskih korisnika koji su samostalno vodili knjigovodstvo, i imali poseban transakcijski račun, nisu prezentirani u toku revizije zbog čega se nije mogla utvrditi struktura potraživanja i obaveza iskazanih u Konsolidovanom bilansu stanja.

Struktura iskazanih potraživanja je slijedeća:

· Kratkoračna potraživanja                                                                                                   273.636,00 KM

· Kratkoročni plasmani                                                                                                           48.770,00 KM

· Kratkotočna pozajmica Ministarstvu prometa i komunikacija Kantona                              80.000,00 KM

· Kratkoročna razgraničenja                                                                                                 259.238,00 KM

Kratkoročna potraživanja odnose se na : potraživanja za isporučenu robu i usluge u iznosu od 47.081,24 KM; potraživanja za unaprijed plaćenu robu i usluge 15.936,74 KM; akontacija za službeni put 500,00 KM; potraživanje od radnika za manjkove 7.315,93 KM i sumnjiva i sporna potraživanja 203.683,96 KM.

Ministarstvo finansija je specifikaciju potraživanja od dužnika, koja su evidentirana kao sumnjiva i sporna, sa potrebnom pripadajućom dokumentaciom dostavilo Kantonalnom pravobranilaštvu Goražde, radi pokretanja sudskog postupka za naplatu.  

Kratkoročni plasmani iskazani su u iznosu od 48.770,00 KM i odnose se na date pozajmice: Budžetu Općine Foča u iznosu 15.000,00 KM, Kantonalnom fondu za stanove 14.713,14 KM, ZZ Zadrugaru 9.900,00 KM; ZZ Topliku 2.970,00,00 KM, poljoprivrednom proizvođaču Čavčić Esadu 3.690,00 KM.

Kratkoročna razgraničenja, iskazana u analitičkom bilansu Ministarstva finansija, odnose se na: razgraničene prihode po osnovu poreza u iznosu od 354.100,13 KM i razgraničene rashode ( premije osiguranja ) 24.041,85 KM.

3.8 KRATKOROČNE OBAVEZE I RAZGRANIČENJA

Uvidom u bilansne pozicije Bilansa stanja iskazane obaveze na dan 31.12.2001.godine iznose 4,528.309,62 KM, i odnose se na :

· Obaveze prema dobavljačima                                                                                             1,641.585,66 KM

· Obaveze po obustavljenim porezima i doprinosima                                                                38.340,28 KM

· Obaveze prema fizičkim licima ( ugovori o djelu )                                                               129.135,58 KM

· Ostale kratkoročne obaveze ( naknade za socijalnu zaštitu )                                                 519.356,25 KM

· Kratkoročni krediti i zajmovi                                                                                                 593.472,14 KM

· Obaveze za neto plaće                                                                                                            990.380,59 KM

· Porezi i doprinosi na plaće                                                                                                     514.148,96 KM

· Obaveze po obustavama od plaća                                                                                            21.428,16 KM

· Obaveze za I fazu puta Goražde – Sarajevo ( Ministarstvu prometa i komunikacija )            80.462,00 KM

Obaveze prema dobavljačima čine 36,25 % ukupno iskazanih obaveze, a odnose se na obaveze iz 2001. i obaveze iz predhodnih godina. Najveći iznos neizmirenih obaveza odnosi se na: obaveze za održavanje puteva, rekonstrukcija puta Ustikolina-Fočanska jabuka, banjsko i klimatsko liječenje uživaocima prava iz oblasti boračko-invalidske zaštite, prevoza učenika i obaveza prema F MUP-a.

Kratkoročni krediti i zajmovi iskazani u iznosu od 593.472,14 KM odnose se na obaveze po kratkoročnim pozajmicama prema: Federalnom ministarstvu finansija u iznosu od 566.800,00 KM, i Zavodu za zdravstveno osiguranje Kantona 26.672,14 KM. 

Bosansko-podrinjski kanton-Ministarstvo finansija je zaključilo Ugovor o pozajmici Budžetu Kantona, br. 01-14-1752/01 od 10.04.2001.godine, radi prevazilaženja kratkoročnog deficita, sa Federalnim ministarstvom finansija, u iznosu od 566.800,00 KM sa rokom vraćanja do 31.12.2001. godine. Navedena pozajmica nije vraćena Federalnim ministarstvom finansija.

3.9 DUGOROČNI KREDITI I ZAJMOVI

Ukupno iskazane obaveze po osnovu dugoročnih kredita i zajmova iskazani su u iznosu od 5,717.852,61 KM, i odnose se na obaveze prema slijedećim bankama:

· Banka za obnovu i razvoj BiH (USD 941.318) ( Ugovor br. 1-320, od 01.10.1996.god.) 2,086.619,61 KM

· Investiciona banka F BiH (USD 1,630.733,49 ) (Ug. br. 02-14-1592/99, 04.10.1999.g.) 3,614.846,92 KM

· Market banka d.d. ( Ugovor A-27-00378-9/00/HB, od 16.06.2000.god.)                               16.386,08 KM

Ugovor o kreditu br. 02-14-1592/99, sa Investicionom bankom F BiH, u ime Bosansko-podrinjskog kantona Goražde ( kao krajnjeg korisnika ) koji je potpisao Predsjednik Kantona, 04.10.1999.godine, na iznos od 14.277.245 Saudijskih riala ( okvirno 3,807.265 USD ). Kredit je odobren, iz sredstava Saudijskog Fonda za razvoj, za finansiranje vodosnadbijevanja Goražda i Vitkovića i rekonstrukciju gradske mreže, sa rokom vraćanja od 20 godine, period odgode do 31.01.2002.godine, i kamatnom stopom 3% na povučeni neotplaćeni iznos kredita. Prema iskazanim obavezama na dan 31.12.2001.godine, iz navedenog kredita ukupno je povučeno sredstava u iznosu od 1,630.733,49 USD.

Prema Finansijskim pokazateljima vezanim za realizaciju Projekta vodosnadbijevanja Grada Goražda i prigradskih naselja, sačinjenim od strane Ministra finansija, br.06-14-956/2001 od 19.04.2001.godine, iz navedenog kredita je u toku dosadašnje realizacije Projekta vodosnadbijevanja ( I Faza ) povučeno 1,630.733,49 USD. 

Na osnovu uvida u prezentiranu dokumentaciju, konstatovano je da izvršena ulaganja, po Projektu vodosnadbijevanja Grada Goražda i prigradskih naselja – I faza, u opremu kao i rekonstrukciju i adaptaciju objekata za vodosnadbijevanje u UNIS “ Azot” Vitkovići, nisu evidentirana u knjigovodstvu i finansijskim izvještajima kao imovina Kantona, a prema izjavi odgovorne osobe navedena ulaganja nisu evidentirana ni kod preduzeća UNIS “ Azot” Vitkovići. 

Suprotno članu 18. Pravilnika o knjigovodstvu, na dugoročnim razgraničenim rashodima - cto 09211, evidentirane su kursne razlike po osnovu dugoročnih kredita Banke za obnovu i razvoj BiH (USD 941.318) u iznosu od 414.179,92 KM i Investiciona banka F BiH (USD 1,630.733,49 ) 858.934,92 KM.

Ured za reviziju preporučuje:

· da se izvršena ulaganja u opremu kao i rekonstrukciju i adaptaciju objekata za vodosnadbijevanje u UNIS “ Azot” Vitkovići, po Projektu vodosnadbijevanja Grada Goražda i prigradskih naselja – I faza, evidentiraju u knjigovodstvu budžeta i finansijskim izvještajima kao imovina Kantona,
· da se evidentirane kursne razlike po osnovu dugoročnih kredita Banke za obnovu i razvoj BiH (USD 941.318) u iznosu od 414.179,92 KM i Investiciona banka F BiH (USD 1,630.733,49 ) 858.934,92 KM, knjiže na propisani šestocifreni konto, 
4.    ZAKLJUČAK

Na osnovu izvršene revizije finansijskih izvještaja za 2001.godinu Bosansko-podrinjskog kantona Goražde, Ured za reviziju F BiH preporučuje:

· da se izvrši usaglašavanje Zakon o budžetu Bosansko-podrinjskog kantona Goražde sa Zakona o proračunima-budžetima u F BiH,
· da se izrada i donošenje budžeta Kantona vrši u skladu sa Zakonom o budžetu/proračunu u F BiH i Zakon o budžetu Bosansko-podrinjskog kantona Goražde,

· ukoliko se u toku godine donese propis kojim se smanjuju prihodi i primici ili povećaju izdaci utvrđeni budžetom, da se u skladu sa članom 8. Zakona o budžetima/proračunima u F BiH izvrši uravnoteženje buđžeta smanjenjem predviđenih izdataka ili pronalaženjem novih prihoda, putem izmjena i dopuna budžeta po postupku za donošenje budžeta, 
· da se iz budžetskih sredstava isplaćuju izdaci koji su planirani u budžetu, i to do visine utvrđene u njegovom posebnom dijelu,

· da budžetski korisnici stvarne izdatke usklade sa budžetskim iznosima planiranim za svako tromesečije ili neko drugo vremensko razdoblje koje odredi Ministar finansija, a prema raspoloživim sredstvima u budžetu Kantona, 

· da budžetski korisnici ostvarene vlastite prihode uplaćuju na glavni račun prihoda Budžeta, u skladu sa članom 8. Zakona o budžetima/proračunima u F BiH i članom 4. Zakona o Budžetu Bosansko-podrinjskog kantona Goražde. 

· da se donese Zakon o radnim odnosima i plaćama službenika u organima uprave Bosansko-podrinjskog kantona Goražde,
· da se popis imovine, obaveza i potraživanja izvrši u skladu sa članom 65., 66. i 67. Pravilnika o knjigovodstvu budžeta u F BiH,

· da se nabavka robe, usluga i ustupanje radova vrši u skladu sa Uredbom o postupku nabavke robe, uslugama i ustupanju radova,
· da se računovodstveni sistem organizuje na takav način da ažurno i korektno obavlja računovodstvene procese: prikupljanje dokumentacije, knjiženje, sistematizaciju, sintezu i izradu finansijskih izvještaja,

· da Ministarstvo finansija u skladu sa Odlukom o uspostavljanju trezora Bosansko-podrinjskog kantona Goražde, donese Uputstvo za izvršavanje Budžeta Kantona sa Jedinstvenog računa trezora,

· da Ministarstvo finansija u skladu sa Pravilnikom o unutrašnjoj organizaciji i sistematizaciji radnih mjesta i Odlukom o uspostavljanju trezora Kantona izvrši prijem radnika, tako da se svi upravni i drugi stručni poslovi koji su u nadležnosti Ministarstva mogu stručno i kvalitetno obavljati, u zakonom određenim rokovima,

· da se u knjigovodstveni program ugradi zaštita i da se isti prilagodi stvarnim potrebama Ministarstva finansija, posebno vezano za uspostavljanje trezora u sklopu Ministarstva finansija,

· da Ministarstvo finasija u saradnji sa Poreskom upravom preduzme mjere u cilju bolje naplate javnih prihoda, 
· da se izvrši uvid u dokumentaciju vezano za izvršenje preuzetih obaveza po Sporazumu za izgradnju fabrike mlijeka “Milgor” u Goraždu, zaključenim sa Holandskim poslanikom, i utvrdi po kom osnovu i za koje namjene je vršena uplate sredstava mljekari “Milgor”. Na osnovu donešenog zaključka izvršiti pravilno evidentiranje u knjigovodstvu uplaćenih sredstava,

· da Vlada Kantona, zaduži nadležno Ministarstvo da sačini Izvještaj o stepenu gotovosti prve faze puta Goražde-Sarajevo, neizmirenim obavezama prema izvođačima, i predloži dalje aktivnosti vezano za navedeni projekat u skladu sa investicionim programom i Odlukom Skupštine Kantona. Takođe Vlada Kantona treba da riješi pitanje date pozajmice Ministarstvu prometa i komunikacija Kantona u iznosu od 80.000,00 KM, imajući u vidu da je investitor navedenog projekta Kanton a Ministarstvo se finansira iz Budžeta Kantona, 

· da nadležne institucije sačine, Izvještaj o realizaciji projekat za nabavku opreme za obrazovanje i stručnu obuku kadrova br. BiH/97/041/A/01/11 od 10.04.1997.godine, u iznosu od US$ 2,465.000, i pregled utroška sredstava, 
· da se izvrši primopredaja opreme nabavljene iz donacije Vlade Japana, i da se ista evidentira u knjigovodstvu budžeta,  
· da se knjigovodstveno evidentiraju donacije od Vlade F BiH ( dio donacije Vlade Kraljevine Qatar, za nabavku poljoprivredne mehanizacije) u iznosu od 582.360,00 KM i 199.530,00 KM kao i potraživanja po odobrenim dugoročnim robnim kreditima datim po osnovu primljenih donacija,

· da se knjigovodstveno evidentiraju potraživanja po Ugovoru o lizingu br. 02-27-860/99 od 28.04.1999.godine na iznos od 143.153,75 KM zaključen sa firmom D.J.L. “Servistrans” i Ugovor o lizingu br. 02-14-594/99 od 28.04.1999.godine zaključen sa DD “Goraždeputevi” Goražde na iznos od 143.153,75 KM,

· da se poduzmu adekvatne mjere u cilju naplate dospijelih potraživanja po osnovu otplate i kamate po datim dugoročnim robnim kreditima,

· da se odobravanje novih kredita iz sredstava prikupljenih po osnovu povrata odobrenih dugoročnih robnih kredita ( poljuprivredna mehanizacija), vrši u skladu sa članom 2. potpisanog Ugovora o donaciji,

· da se u knjigovodstvu budžeta evidentira račun br. 1011400000010735, otvoren kod Privredna banka DD Sarajevo, 
· da se u skladu sa članom 6. Uredbe o računovodstva budžeta/proračuna u F BiH, u knjigovodstvu budžeta osiguraju podaci pojedinačno po vrstama prihoda i primitaka, izdacima i drugim isplatama, kao i stanje imovine, obaveza i izvora vlasništva, 
· da se izvršena ulaganja u opremu kao i rekonstrukciju i adaptaciju objekata za vodosnadbijevanje u UNIS “ Azot” Vitkovići, po Projektu vodosnadbijevanja Grada Goražda i prigradskih naselja – I faza, evidentiraju u knjigovodstvu budžeta i finansijskim izvještajima kao imovina Kantona,
· da se evidentirane kursne razlike po osnovu dugoročnih kredita Banke za obnovu i razvoj BiH (USD 941.318) u iznosu od 414.179,92 KM i Investiciona banka F BiH (USD 1,630.733,49 ) 858.934,92 KM, knjiže na propisani šestocifreni konto, u skladu sa članom 13. Pravilnika o knjigovodstvu budžeta/proračuna u F BiH.  
KOMENTAR

U ostavljenom roku, Vlada Bosansko –podrinjskog kantona Goražde dopisom br. 03-14-1717-1/02 od 14.10.2002. godine i Ministarstvo za finansije Bosansko –podrinjskog kantona Goražde, dopisom br. 06-14-2391/02 od 09.10.2002. godine, pismeno su se očitovali o Izvještaju o reviziji finansijskih izvještaja Bosansko – podrinjskog kantona Goražde za 2001. godinu, i za određen broj nalaza data su objašnjenja i primjedbe. 

Primjedbe koje se odnose na opšte podatke, o broju poslanika u Skupštini Bosansko – podrinjskog kantona Goražde, i da Izmjenama i dopunama Zakona o Vladi Bosansko – podrinjskog kantona Goražde nije predviđena funkcija zamjenika ministra, su prihvaćene, ostale primjedbe nisu prihvaćene iz slijedećih razloga:

· obrazloženje dato u vezi izrade i donošenja Budžeta Kantona, nije prihvaćeno, iz razlog što je Zakonom o budžetima/proračunima u F BiH i Zakonom o budžetu Bosansko – podrinjskog kantona Goražde, tačno definisan način izrade i donošenja Budžeta, kao način finansiranja u koliko Skupština Kantona ne usvoji Budžet, prije početka fiskalne godine, 

· primjedbe, na nalaz vezan za funkcionisanje instaliranog knjigovodstvenog programa i ugovor o održavanju istog, nije prihvaćen, iz razloga što je nalaz dat na osnovu uvida u prezentiranu dokumentaciju i način funkcionisanja instaliranog kompjuterskog programa. 

Kao što je konstatovano u Izvještaju, informatičke usluge ( održavanje računarske opreme; održavanje sistemskih programa; pružanje informatičkih usluga na programima drugih proizvođača; savjetovanje i obuka na informatičkim poslovima vezanim za poslovanje trezora ) vrši preduzeće GBH programi d.o.o. Goražde, u skladu sa članom 1.1. Ugovora o informatičkoj saradnji, br. ODR0136 od 01.02.2000.godine, koji je zaključen sa BPK Goražde – Ministarstvo finansija.

Ugovor o korištenju računarskog programa, br. UG970407, koji je naveden u dopisu, zaključen je 09.04.1997. godine između BPK Goražde – Ministarstvo finansija i GOR TRADE COMPANY d.j.l. Goražde i dostavljen je od strane Ministarstvo za finansije, dopisom br. 06-14-2391/02 dana 09.10.2002. godine,

· u skladu sa članom 2. Odluke o uspostavi trezora Bosnsko – podrinjskog kantona Goražde ( “Sl. novine Bosansko-podrinjskog kantona Goražde”, br. 20/00 ), Ministarstvu finansija se nalaže da odmah otpočne sve aktivnosti neophodne za uspostavu odjela trezora. Jedna od navedenih aktivnosti je i donošenje Uputstva za izvršenje Budžeta Kantona sa Jedinstvenog računa trezora,

· primjedba data na preporuku na strani 17. tačka 3.6.- Novčana sredstva, nije prihvaćena iz razloga što Ministarstvo finansija Kantona, u skladu sa članom 15. i 16. Zakona o raspoređivanju javnih prihoda u Bosansko-podrinjskom kantonu Goražde i finansiranju Bosansko-podrinjskom kantonu Goražde (“Sl. novine Bosansko-podrinjskog kantona Goražde”, br. 6/98 i 15/01) vrši usmjeravanje javnih prihoda i nadzor nad sprovođenjem ovog zakona, a uplata javnih prihoda Kantona vrši se na račun Bosansko-podrinjskog kantona Goražde-JRT, br. 1011400000010735 otvoreni kod Privredna banka DD Sarajevo, i isto se treba evidentirati u knjigovodstvenoj evidenciji,

· obrazloženje dato u vezi kratkoročne pozajmice od Federalnim ministarstvom finansija, u iznosu od 566.800,00 KM sa rokom vraćanja do 31.12.2001. godine, da je navedena pozajmica obuhvaćena Rebalansom Budžeta Federacije BiH za 2001.godinu i tretirana kao dio granta prema Kantonu, nije prihvaćeno iz razloga što nije prezentirana dokumentacija na osnovu koje bi se moglo potvrditi navedeno obrazloženje, 

· obrazloženje da se izvršena ulaganja u adaptaciju objekata za vodosnabdijevanje u UNIS “AZOT” Vitkovići nisu evidentirala u knjigovodstvu i finansijskim izvještajima kao imovina Kantona, a ni kao imovina preduzeća UNIS “AZOT” Vitkovići iz razloga što je skupštinskim zaključkom Vladi Bosansko-podrinjskog kantona Goražde naloženo da formira jedinstveno Preduzeće za proizvodnju, distribuciju i naplatu vode ( čije je konstituisanje u toku ), i da će ova imovina biti prenešena u vlasništvo ovog novoformiranog privrednog subjekta, nije prihvaćena jer su se izvršena ulaganja u opremu kao i rekonstrukciju i adaptaciju objekata za vodosnadbijevanje u UNIS “ Azot” Vitkovići, po Projektu vodosnadbijevanja Grada Goražda i prigradskih naselja – I faza, trebala evidentirati u knjigovodstvu budžeta i finansijskim izvještajima kao imovina Kantona u trenutku obavljanja finansijske transakcije. 

                                                                                                         Ovlašteni revizor    ___________________ 

                                                                                                                                                Munib Ovčina

